
Layihənin adı: "Azərbaycanın paleontoloji atlası" (Azərbaycan ərazisində üzvü aləmin inkişaf 

tarixi) 

Layihə rəhbərinin soyadı, adı və atasının adı: Bayramova Şəfəq Şəmsəddin qızı 

Müqavilənin imzalanma tarixi: 03 aprel 2023-cü il 

Qrant layihəsinin yerinə yetirilmə müddəti: 24 ay 

Layihənin icra müddəti (başlama və bitmə tarixi): 01 may 2023-cü il - 01 may 2025-ci il 

Diqqət! Bütün məlumatlar 12 ölçülü Arial şrifti ilə, 1 intervalla doldurulmalıdır 

Diqqət! Uyğun məlumat olmadığı təqdirdə müvafiq bölmə boş buraxılır 

 

Hesabatda aşağıdakı məsələlər işıqlandırılmalıdır:  

 

1 Layihənin həyata keçirilməsi üzrə yerinə yetirilmiş işlər, istifadə olunmuş üsul və yanaşmalar 

 

 
Azərbaycanın paleontoloji atlası (Azərbaycan ərazisində üzvü aləmin inkişaf tarixi) 

 
Azərbaycanın geoloji quruluşunun 100 ildən artıq davam edən öyrənilməsi prosesinin bütün 

mərhələlərində paleontoloji tədqiqatlar həm fundamental elmi işlərin, həm də istehsalat geoloji 
axtarış işlərinin ayrılmaz tərkib hissəsi olmuşdur. Başlanğıcını XIX əsrin sonlarından götürən 
paleontoloji tədqiqatların nəticəsində Devon dövründən Holosen dövrünə qədər olan üzvi aləmin 
fauna və florasının çoxsaylı nümayəndələri ətraflı şəkildə öyrənilmişdir.  

Azərbaycanın Fanerozoy çöküntüləri stratiqrafiya kəsilişinin tamlığı, bir çox hallarda 
davamlılığı, zənginliyi və orada təqdim olunmuş fauna və flora qalıqlarının müxtəlifliyi ilə 
səciyyələnir. Uzun illər davam edən tədqiqatlar Fanerozoy dövründə müasir Azərbaycanın 
ərazisində inkişaf etmiş dənizlərdə yaşamış demək olar ki, bütün əsas dəniz faunası qruplarının 
nümayəndələrindən ibarət müxtəlif qazıntı assosiasiyalarını aşkar etməyə imkan vermişdir. Əvvəlki 
onilliklər ərzində müxtəlif tədqiqatçılar tərəfindən həyata keçirilmiş Azərbaycanın qazıntı faunasının 
öyrənilməsi işlərinin nəticələri bir sıra dövri nəşrlərdə işıq üzünü görmüş monoqrafiya və 
məqalələrdə öz əksini tapmışdır. Bu baxımdan geologiya elminin mühüm sahələri olan stratiqrafiya 
və paleontologiyanın fundamental tədqiqatlarından bəhrələnən və üzvi aləmin təkamülünü əks 

etdirən Azərbaycanın Paleontoloji Atlasın nəşri hazırlanıb. 
Bütün bunlarla yanaşı, tədqiqatların uzun onilliklər ərzində bir neçə nəsil geoloq-

paleontoloqların iştirakı ilə davam etdiyinə baxmayaraq, həmin tədqiqatlar bu gün də davam 
etməkdədir. Azərbaycanın Paleontoloji Atlasda Azərbaycan Fanerozoyunun zəngin paleontoloji 
kolleksiyasına aid bütün məlumatlardan istifadə edilmişdir. Adı çəkilən materialların böyük 
əksəriyyəti tanınmış müəlliflərin kolleksiyalarından olaraq Geologiya və Geofizika İnstitutunda, 
həmçinin Azərbaycan Təbiət Tarixi Muzeyində saxlanılır. Materialların bir qismi, əsasən ayrı-ayrı 
kolleksiyaların kiçik bir hissələri, əsasən birgə tədqiqat proqramları çərçivəsində və ya ayrı-ayrı 
paleofauna qalıqlarının taksonomik vəziyyətini müəyyən etmək üçün digər ölkələrdən (Rusiya 
Elmlər Akademiyasının Paleontoloji İnstitutu və Vernadskiy adına geoloji muzey) olan 
partnyorlarımıza təqdim edilmişdir. Bütün bu aparılan tədqiqatların nəticələri nəşrə hazırlanan 
Atlasda öz əksini tapıb. Ümumiliklə aşağıda cədvəldə göstəriləm müxtəlif geoloji yaşlar üçün 
qazıntı halında tapılan heyvanat və bitki aləminin nümayəndələrin şəkilləri və təsvirləri haqda 
məlumat verilib. 
 

Geoloji dövr İllüstrasiya sayı Fauna və flora təsvirinin 
sayı 

4-cu Dövr 
(Pleystosen, Holosen) 

87 
9 

Neogen  
(Miosen, Pliosen) 

46 6 

Paleogen 
(Paleosen, Eosen, 
Oliqosen) 

41 5 

Mezozoy 
(Trias, Yura, Təbaşir) 

117 11 

Devon  20 8 

Cəmi 311 39 

 

Azərbaycanda paleontoloji-stratiqrafik tədqiqatların inkişafının başlanğıcında akademik 
M.M.Əliyev, H.Ə.Əlizadə, professor V.V.Boqaçov, həmçinin professorlar A.Q.Xəlilov, C.M.Xəlilov, 
C.Ə.Ağalarova və başqaları kimi görkəmli alimlər dayanmışdır. Bu dövrü Azərbaycan elmin, o 
cümlədən paleontoloji elmin indiki sözlə desək "Qızıl dövrü" adlandırmaq olar. Elmdə və onun 
praktiki nailiyyətlərində tərəqqinin əsas təkanverici qüvvəsi, əlbəttə ki, yüksək ixtisasa və təcrübəyə 
malik tədqiqatçı mütəxəssislərdir. Azərbaycanda paleontoloji stratiqrafiya elminin dinamik 
inkişafında və bu sahədə əldə olunmuş nailiyyətlərdə mühüm rol oynamış paleontoloqların 
sıralarında T.Ə.Həsənovu, K.M.Sultanovu, X.Əliulla, B.Q.Vəkilov, A.B.Abbasov, R.H.Babayev, 
Ş.Ə.Babayev, M.R.Əbdülkəsumzadə, H.Ə.Əliyev, R.Ə.Əliyev, R.Qoşqarlı, R.N.Məmmədzadə, 
O.B.Əliyev, E.Z.Atayeva, X.Ş. liyev, A.B.Məmmədov, O.Məlikov və M.Bağmanov kimi məşhur 
tədqiqatçılar durur. Beləliklə, fundamental işlərin geniş vüsəti Azərbaycan alimlərinə Azərbaycanda 
geoloji-tektonik, geofiziki və neft-axtarış işlərinin ciddi paleontoloji-stratiqrafik bazasını yaratmağa 
və eyni zamanda, bunun nəticəsi olaraq, Devondan Holosenə qədər olan unikal fauna və flora 
kolleksiyalarını toplamağa və öyrənməyə imkan vermişdi. “Atlasda” adı çəkilən korifey alimlər və 
onların apardığı tədqiqatlar barəsində qisa məlumatlar yazılıb. 

Onu da qeyd etmək lazımdır ki, “Atlasda” Azərbaycanın Mezo-Kaynozoy çöküntüləri üçün 
rəhbər və səciyyəvi olan onurğasız və mikrofauna məlumatları öz əksini tapıb: foraminiferlərin, 
radiolariyaların, kokkolitoforidlərin, mərcanların, dəniz kirpilərinin, braxiopodların, ikitaylıların, 
qarınayaqlıların, başıayaqlıların, belemnitlərin növ və yarımnövləri təsvir edilib. Atlasda təqdim 

olunan mikrofauna və mikrofloranın şəkilləri skan elektron mikroskopu (SEM) vasitəsi ilə çəkilib. 
Azərbaycanın onurğalı faunasının paleontologiyasının öyrənilməsi tarixində təkamül 

paleontologiyasının öyrənilməsinə doğru qəti dönüş müxbir üzv D.V.Hacıyevin adı ilə bağlı 
olmuşdur. D.V.Hacıyevin paleoterratologiyanın, paleoangialogiyanın və paleonevrologiyanın 
problemlərinə həsr olunmuş bir sıra əsərləri Böyük Sovet Ensiklopediyasına daxil edilmişdir. 
Professor D.V.Hacıyev paleontologiyada kompleks osteodontokeratik metodun müəllifidir. 
Azərbaycan D.V.Hacıyev həmçinin Tibb Universitetinin Biologiya kafedrasında və Azərbaycan 
Təbiət Tarixi Muzeyində zəngin paleontoloji kolleksiyaların təşkilində mühüm rol oynamışdı. 
Azərbaycanın Maykop çöküntülərindən tapılmış balıq otolitlərinin J.Cəfərovaya məxsus kolleksiyas 
maraq doğuran kolleksiyalardan biridir. 

Ümumilikdə, XX əsrin sonlarına doğru Azərbaycan Təbiət Tarixi Muzeyinin kolleksiyalarına 
paleontoloji qalıqlar arasında təxminən 500 onurğalı heyvan nümayəndəsi daxil olmuşdu. Onlardan 
balıqlar 141 növ, suda-quruda yaşayanlar 10 növ, sürünənlər 12 növ, quşlar 137 növ, məməlilər isə 
200-dən çox növ ilə təmsil olunmuşdur.  

Muzey əməkdaşları tərəfindən XXI əsrin əvvəllərindən etibarən intensiv sistematik qazıntı 
işləri davam etdirilmişdir. Muzeyin kolleksiyası Binəqədidən tapılmış yeni qazıntı materialları ilə, o 
cümlədən on minlərlə onurğalı sümüyü (sürünənlər, quşlar, məməlilər), çoxlu sayda həşərat və 
bitki qalıqları ilə zənginləşdirilmişdir. Əvvəllər təsvir edilməmiş yeni quş, bitki və yarasa növləri 
aşkar və xarakterizə edilmişdir. Bütün yeni tapılan üzvü aləmin nümayəndələri Atlasda 
göstərilmişdir. 

2000-ci ildən başlayaraq Mingəçevir su anbarının ətrafında, Bozdağ və Qaracı silsilələrinin 
ətəklərində, Abşeron və Bakı çöküntüləri arasında ilk dəfə müxtəlif növ onurğalı heyvan qalıqlarının 
böyük bir yatağı aşkar edilmişdir. Orada tapılmış heyvan növlərinə ibtidai öküz (Bos sp.), bizon 
(Bison sp.), kəl (Bubalus sp.), meşə fili (Palaeoloxodon antiquus), habelə nəhəng maralın əcdadı 
(Praemegaceros verticornis) daxildir ki, son iki növ ilk dəfə Azərbaycan ərazisində aşkar edilmişdir. 
Həmçinin yataqda iki növ qədim kərgədanın (Merki – Stephanorhinus hundsheimensis və 
Stephanorhinus kirchbergensis) sümükləri, trogonter və ya Vüsti filinin kəlləsi, stenon atının (Equus 
stenonis) postkranial və kranial skeletinin sümükləri, qədim kabaloid atının (Equus sp.), nəhəng 
maralın (Megaloceros giganteus) və nəcib maralın (Cervidae gen.) qalıqları, nəhayət ibtidai (Aşağı 
Paleolit) insanın çoxlu sayda əmək alətləri aşkar edilmişdi. Tədqiqatlar nəticəsində müəyyən 
edilmişdir ki, Mingəçevir su anbarının ətraf əraziləri dünyada analoqu olmayan, uzunluğu, relyefi və 
qazıntıların illik məhsuldarlığı nöqteyi-nəzərindən unikal bir onurğalı heyvan yatağını təşkil edir və 
bu ərazinin qorunması üçün əraziyə dünya əhəmiyyətli "Təbiət Abidəsi" statusunun verilməsi tələb 
olunur. Uzun illər boyunca toplanılan zəngin onurğalıların kolleksiyasının ən parlaq nümunələri 
barədə məlumatlar Azərbaycanın Paleontoloji Atlasında yerləşdirilib.  

Bundan savayı Atlasda Azərbaycanın paleontoloqlarını dünya paleontologiya elminə verdiyi 
töhfə kimi aşağıda sadalanan məşhur fauna və flora tapıntı ərazilərinin təsviri və kolleksiyaları öz 
əksini tapmışdır:  

1. Binəqədi onurğalı fauna tapıntı ərazisi. Bu yataq təkcə Azərbaycanın deyil, bütün 
dünyanın unikal və ən böyük Yuxarı Pleystosen florasının və faunasının “qəbiristanlığıdır”. Orada 
indiyə qədər 300-dən çox heyvan və bitki növü aşkar edilmişdir. Qeyd olunan ərazidə yalnız daha 
müasir dövrə aid ABŞ-dakı "Ranço La Brea" Kaliforniya ərazisiylə müqayisə edilə bilər. Yatağın 
unikallığı bu "qalıqlar qəbiristanlığının" yaşının 0-dan 130 min ilə qədər olması, Kaliforniya 
yatağının maksimal yaşının isə 38 min il olması ilə əlaqədardır. Bu isə o deməkdir ki, Binəqədi 
tapıntı ərazisi canlı orqanizmlərin təkamülünün daha uzun bir mərhələsini əhatə edir. Ərazidə 
həyata keçirilən qazma işləri nəticəsində hər il çoxlu sayda yeni heyvan növü təsvir edilir. 

2. Azıx Paleolit Insanının düşərgəsi. Kiçik Qafqazda, Qarabağda yerləşən və 310 
minillik tarixi əhatə edən bu ərazinin sistematikası işlənilmiş, orada kəşf olunan insan sümüklərinin 
Azixontrop insanına məxsus olduğu elmi əsaslandırılmışdır. Bu gün Azıx materialları alimlərimiz 
tərəfindən DNT-nin müəyyən edilməsi məqsədilə tədqiq edilir.  

3. Azərbaycanın şimalında, Gürcüstanla sərhəddə yerləşən Eldar düzənliyinin Yuxarı 
Sarmat hipparion faunası ilə səciyyələnir. 

4. Pirəkəşkülün (Qobustan) Maykop faunasının tapıntı ərazisi, burada12-dən çox balina 
və delfin növü öyrənilmişdir. Müasir qu quşlarının əcdadı olan yalançıdişli quş qalıqlarının tapılması 
maraq doğurur. Burada böyük bir dəniz tısbağası və keçmiş SSRİ ərazisində ən qədim suiti 
tapılmışdır. 

5. Mingəçevir rayonunun (su anbarı) Erkən Pleystosen faunasının (Bozdağ və Qaraca 
silsilələrinin ətəkləri) tədqiqi həyata keçirilmiş, orada çoxlu sayda fil sümükləri və üç yüzdən çox 
əmək aləti tapılmışdır. 

Paleofloristik tədqiqatlar metodlar arasında Azərbaycanda ən çox istifadə olunan metod 
paleocoğrafi şəraitin rekonstruksiyasının əsasını təşkil edən palinoloji (spor-tozcuq analizi) 
metodudur. Azərbaycanda ilk dəfə Miosen-Pliosen çöküntülərini təhqiq edən Azərbaycan palinoloq 
tədqiqatçılar X.Cabbarova, V.Şahbazova, N.Filippova və Ş.Bayramova olmuşdu. Dördüncü Dövr 
çöküntülərinin palinoloji tədqiqatları Y.Tağıyeva tərəfindən həyata keçirilməkdədir. Paleolandşaft və 
paleoklimatik materialların interpretasiyasında aparıcı rol oynayan bitki makroqalıqları (qalıqlar və 
izlər) və mikroqalıqları (tozcuq və sporlar) üzrə faktiki material ümumiləşdirilmişdir.  

Dinosist assosiasiyaları əsasında Azərbaycanın Oliqosen-Miosen çöküntülərinin 
palinostratigrafik tədqiqatları yerinə yetirilməkdədir. Bu cür tədqiqatlarda palinologiyanın 
səpələnmiş üzvi maddənin tipinin və onun katagenetik çevrilmə dərəcəsinin palinologiya 
məlumatlarına əsasən müəyyən edilməsi, neftlərin palinologiyası və bu kimi digər yeni metodlar 
tətbiq olunur. Bütün aparılan palinoji tədqiqatlar (spor-tozcuqlar, dinosistlər, diatomlar, fitolitlər) 
haqqında məlumatlar Azərbaycanın Paleontoloji Atlasında yerləşdirilmişdır. 

 
Azərbaycanın Paleontoloji Atlası iki dildə (Azərbaycan və ingilis) aşağıda göstərilən 

fəsillərdən ibarətdir: 
1. Ön söz 
2. Giriş 
3. Təbiət Tarixi Muzeyi 
4. Devon dövrü 
5. Trias dövrü 
6. Yura dövrü 
7. Təbaşir dövrü 
8. Paleogen dövrü 
9. Neogen dövrü 
10. Dördüncü Dövr 
10.1. Üst Sarmat Eldar Hipparion faunası 
10.2. Pleystosen Bozdağ və Qaraca tapıntı ərazisi 
10.3. Dördüncü Dövr Binəqədi tapıntı ərazisi. 
10.4. Azıx Paleolit mağarası 

 

2 
Layihənin həyata keçirilməsi üzrə planda nəzərdə tutulmuş işlərin yerinə yetirilmə dərəcəsi (faizlə 

qiymətləndirməli) 

 100% 

3 
Hesabat dövründə alınmış elmi nəticələr (onların yenilik dərəcəsi, elmi və təcrübi əhəmiyyəti, nəticələrin 

istifadəsi və tətbiqi mümkün olan sahələr aydın şəkildə göstərilməlidir)  

 

Uzun illər ərzində toplanmış zəngin paleontoloji material əsasında ilk dəfə “Azərbaycanın 
paleontoloji atlası” müasir dizayn və illüstrasiya standartlarına uyğun Azərbaycan və ingilis 
dillərində tərtib edilib (ümumi 300-dən çox şəkil, və 100 səhifədən çox mətn): 

1. Atlasda elmi istiqamət və fundamental problemlərin öyrənilmə dərəcəsi və müasir durumu 

konkret şəkildə təsvir edilib,  
2. Atlasda 10 korifey paleontoloq alim və onların tərəfindən aparılan işlər və alınan mühüm 

nəticələr qısa şəkildə şərh olunub; 
3. Atlasda Azərbaycanın fauna və florasının öyrənilmə dərəcəsi və stratiqrafik cəhətdən 

əhəmiyyətli olan orqanizm qruplarının tərkibi haqqında məlumatlar əks olunub; 
4. Atlasda Devondan-Holosenə qədər dövrü əhatə edən Azərbaycanın onurğasızlar faunasına 

(molyusklar , braxiopodlar, krinoideyalar, mikrofauna, mərcanlar və s.), onurğalılar faunası 
(hipporion fauna, məməlilər, sürünənlər, quşlar və s.), paleofloristik tədqiqatlarının nəticələri 
(yarpaq flora, bitkilərin spor-tozcuğu, diatomlar, dinosistlər, nanoplankton və s.) haqqında 
materiallar cəmləşdirilib; 

5. Atlasda mikropaleontoloji qalıqlar SEM (skan elektron mikroskopu) vasitəsi ilə tədqiq olunub 
 
Geologiya və Geofizika Institutunun alimlərinin uzun illər boyu gərgin zəhməti sayəsində 

ərsəyə gəlmiş bu dəyərli əsər – Azərbaycanın Paleontoloji Atlasın öz unikallığı ilə oxucuların 
nəzər-diqqətini cəlb edəcək. Eyni zamanda yetişməkdə olan gənc nəsildə geologiya, 
paleontologiya və biologiya elmlərinə qarşı maraq yaradacaq. 

Atlas müasir paleontologiya muzey işini, elmi ekspedisiyaları və yeni faktların açılmasını 
geniş auditoriya ilə bölüşərək, elmimizin daha da populyarlaşmasına kömək göstərəcək. 

Xüsusilə vacib olan qeyd isə, hazırda Heydər Əliyev Fondunun vitse-prezidenti, İDEA İctimai 
Birliyinin rəhbəri Leyla Əliyevanın dəstəyi ilə yeni muzey binası tikilib və hazırda bu binada 
Azərbaycanın geoloji, paleontoloji və neantoloji flora və fauna kolleksiyalarının ekspozisiyalarının 
nümayişi üçün hazırlanması işləri gedir. Binanın ümumi sahəsi təxminən 5 min m²-dir. Bundan 
əlavə, bu binalar Bakı şəhərinin mərkəzində, Zooparkın yanında 19 hektarlıq parkda yerləşir. 

Tərtib olunmuş Azərbaycanın Paleontoloji Atlası böyük geoloji zaman ərzində Azərbaycan 
ərazisində mövcud olmuş canlı aləm nümunələri barədə təzə tikilən muzeyə gələn qonaqlara, 
kütləyə və Azərbaycana gələn turistlərə populyar formada məlumat verəcək. Atlasın iki dildə çap 
olunması onun daha geniş oxucu auditoriyasına təqdim etmək imkanı yaradır və bu baxımdan 
Azərbaycanın paleontoloji kolleksiyaları barəsində məlumata ehtiyacı olan beynəlxalq müvafiq 
qurumlar, eləcədə digər xarici elmi təşkilatlar üçün etibarlı vəsait kimi qəbul olunacaq.  

Eyni zamanda Respublikamızda elmi və elmi-texniki kadrların yetişdirilməsi üçün 
Azərbaycanın Paleontoloji Atlasın dərs vəsaiti kimi istifadə ediləcək. 

Hal-hazırda Azərbaycanın Paleontoloji Atlası tam çapa hazır vəziyyətdədir, növbəti mərhələ 
Atlasın nəşri və Azərbaycan Elm Fonduna təqdimatının edilməsidir. 

 

4 

Layihə üzrə elmi nəşrlər (elmi jurnallarda məqalələr, monoqrafiyalar, icmallar, konfrans materiallarında 

məqalələr, tezislər) (dərc olunmuş, çapa qəbul olunmuş və çapa göndərilmişləri ayrılıqda qeyd etməklə, 

uyğun məlumat - jurnalın adı, nömrəsi, cildi, səhifələri, nəşriyyat, indeksi, İmpact Factor, həmmüəlliflər və 

s. bunun kimi məlumatlar - ciddi şəkildə dəqiq olaraq göstərilməlidir) (surətlərini kağız üzərində və CD 

şəklində əlavə etməli!) 

 

 

Hal-hazırda Azərbaycanın Paleontoloji Atlası iki dildə (Azərbaycan və ingilis) tam çapa hazır 
vəziyyətdədir, növbəti mərhələ Atlasın nəşri və Azərbaycan Elm Fonduna və kütləyə təqdim 
edilməsidir. 

 

5 İxtira və patentlər, səmərələşdirici təkliflər 

  

6 
Layihə üzrə ezamiyyətlər (ezamiyyə baş tutmuş təşkilatın adı, şəhər və ölkə, ezamiyyə tarixləri, həmçinin 

ezamiyyə vaxtı baş tutmuş müzakirələr, görüşlər, seminarlarda çıxışlar və s. dəqiq göstərilməlidir) 

Geologiya və Geofizika İnstitutunun və Təbiət Tarixi Muzeyinın əməkdaşları Rusiyanın 
Sank-Peterburq şəhərində yerləşən Karpinskiy adına geoloji muzeydə saxlanılan Azərbaycanın 
paleontoloji kolleksiyası ilə tanış olmuşlar. Bəzi paleontoloji materialların təyinində köməklik 
göstərmişlər. 

 

7 Layihə üzrə elmi ekspedisiyalarda iştirak (əgər varsa) 

 
Layihənin yerinə yetirilməsi məqsədi ilə Geologiya və Geofizika İnstitutu tərəfindən Cəngi, 

Pirəkəşkül, Azıx mağarası, Qırməki dərəsinə və Binəqədi tapıntı yerlərinə elmi-ekspedisiyalar təşkil 
edilmişdir.  

8 Layihə üzrə digər tədbirlərdə iştirak 

 
(burada doldurmalı)  

 

9 

Layihə mövzusu üzrə elmi məruzələr (seminar, dəyirmi masa, konfrans, qurultay, simpozium və s. çıxışlar) 

(məlumat tam şəkildə göstərilməlidir: a) məruzənin növü: plenar, dəvətli, şifahi və ya divar məruzəsi; b) 

tədbirin kateqoriyası: ölkədaxili, regional, beynəlxalq) 

 
(burada doldurmalı)  

 

10 Layihə üzrə əldə olunmuş cihaz, avadanlıq və qurğular, mal və materiallar, komplektləşdirmə məmulatları 

  

11 Yerli həmkarlarla əlaqələr 

  

12 Xarici həmkarlarla əlaqələr 

 

Vernadskiy ad. Rusiya Dövlət Geoloji Muzeyi və Rusiya Elmlər Akademiyasının Paleontoloji 
İnstitutunda saxlanılan Azərbaycan ərazisindən toplanılmış Devon dövrünün paleontoloji nümunə 
kolleksiyasını Atlasda istifadə edilməsi üçün təqdim etmişdir. 
 

13 Layihə mövzusu üzrə kadr hazırlığı (əgər varsa) 

 

Layihədə Geologiya və Geofizika İnstitutunun iki doktorantı iştirak edir. Doktorantlar üçün 
Azərbaycanın paleontoloji kolleksiyası ilə dərindən tanış olmaq, onu analiz etmək, görkəmli 
paleontoloq alimlərlə çalışaraq böyük təcrübə qazanmaq imkanı verir. 
 

14 Sərgilərdə iştirak (əgər baş tutubsa) 

  

15 Təcrübəartırmada iştirak və təcrübə mübadiləsi (əgər baş tutubsa) 

  

16 
Layihə mövzusu ilə bağlı elmi-kütləvi nəşrlər, kütləvi informasiya vasitələrində çıxışlar, yeni yaradılmış 

internet səhifələri və s. (məlumatı tam şəkildə göstərilməlidir)  

 

4-cü punkta göstərildiyi kimi: hal-hazırda Azərbaycanın Paleontoloji Atlası iki dildə (Azərbaycan və ingilis) 

tam çapa hazır vəziyyətdədir, növbəti mərhələ Atlasın nəşri və ictimaiyyətə təqdim edilməsidir. Atlas nəşr 

olunandan sonra Azərbaycan Elm Fondunda təqdimat keçiriləcək.  

 

 

SİFARİŞÇİ:  İCRAÇI: 

Azərbaycan Elm Fondu  

 

Şöbə müdiri 

  

 

Layihə rəhbəri 

Quliyeva Mülayim Sahib qızı 

 

_________________ 

 (imza)  

“ __” ________ 2025-ci il 

Bayramova Şəfəq Şəmsəddin qızı 

 

________________ 

 (imza) 

“29” aprel 2025-ci il 

AZƏRBAYCAN ELM FONDU 

MÜQAVİLƏYƏ ƏLAVƏ 

  

Azərbaycan Elm Fondunun  

2022-ci il üçün ƏSAS qrant müsabiqəsinin 

(AEF-MCG-2022-1(42)) qalibi olmuş 

layihənin yerinə yetirilməsi üzrə   

 

ALINMIŞ NƏTİCƏLƏRİN ƏMƏLİ (TƏCRÜBİ) HƏYATA KEÇİRİLMƏSİ  

VƏ LAYİHƏNİN NƏTİCƏLƏRİNDƏN GƏLƏCƏK TƏDQİQATLARDA  

İSTİFADƏ PERSPEKTİVLƏRİ HAQQINDA  

MƏLUMAT VƏRƏQİ 

 

 (Qaydalar üzrə Əlavə 16) 

Layihənin adı: "Azərbaycanın paleontoloji atlası" (Azərbaycan ərazisində üzvü aləmin inkişaf 

tarixi) 

Layihə rəhbərinin soyadı, adı və atasının adı: Bayramova Şəfəq Şəmsəddin qızı 

Layihənin nömrəsi: AEF-MCG-2022-1(42)-12/06/2-M-06 

Müqavilənin imzalanma tarixi: 03 aprel 2023-cü il 

Qrant layihəsinin yerinə yetirilmə müddəti: 24 ay 

Layihənin icra müddəti (başlama və bitmə tarixi): 01 may 2023-cü il - 01 may 2025-ci il 

 

         Diqqət! Bütün məlumatlar 12 ölçülü Arial şrifti ilə, 1 intervalla doldurulmalıdır 

                             

                          Layihənin nəticələrinin əməli (təcrübi) həyata keçirilməsi 

 

1 
Layihənin əsas əməli (təcrübi) nəticələri, bu nəticələrin məlum analoqlar ilə müqayisəli 

xarakteristikası 

 

(burada doldurmalı)  
Geologiya və Geofizika İnstitutunun alimlərinin uzun illər ərzində apardığı gərgin və 

fədakar elmi-tədqiqat işlərinin nəticəsi olaraq ərsəyə gəlmiş Azərbaycanın Paleontoloji 
Atlası öz elmi dəyəri və unikallığı ilə geniş oxucu auditoriyasının diqqətini cəlb edəcək 
mühüm bir nəşrdir. Bu Atlas, eyni zamanda, gənc nəslin geologiya, paleontologiya və 
biologiya kimi fundamental elmlərə marağını artırmağa xidmət edəcək. 

Atlasın əsas məqsədlərindən biri – müasir paleontologiya, muzey işi, elmi 
ekspedisiyalar və yeni tapıntılarla bağlı məlumatların geniş ictimaiyyətlə bölüşülməsidir. Bu 
baxımdan, Atlas Azərbaycanın elmi irsinin daha geniş təbliğinə və populyarlaşmasına töhfə 
verəcək. 

Xüsusi qeyd olunmalıdır ki, Heydər Əliyev Fondunun vitse-prezidenti, İDEA İctimai 

Birliyinin rəhbəri Leyla Əliyevanın dəstəyi ilə yeni paleontologiya muzey binasının inşası 
həyata keçirilmişdir. Bakı şəhərinin mərkəzində, Zooparkın yanında yerləşən, ümumi sahəsi 
təxminən 5 min kvadratmetr olan bu müasir bina, 19 hektarlıq yaşıllıq ərazidə salınmışdır. 
Hazırda burada Azərbaycanın geoloji, paleontoloji və neontoloji flora və fauna 
kolleksiyalarının nümayişi üçün ekspozisiya zalı hazırlanır. Azərbaycanın Paleontoloji Atlası, 
ölkəmizdə qədim geoloji dövrlərdə mövcud olmuş canlı aləmin müxtəlifliyini əks etdirərək, yeni 
muzeyi ziyarət edən qonaqlara, yerli ictimaiyyətə və turistlərə elmi bilikləri populyar formada 
çatdıracaq. Nəşrin iki dildə – Azərbaycan və ingilis dillərində çap olunması, onu beynəlxalq 
elmi ictimaiyyət üçün də əlçatan və dəyərli məlumat mənbəyinə çevirir. 

Bundan əlavə, Atlas Respublikamızda elmi və elmi-texniki kadrların hazırlanması 
prosesində də geniş şəkildə istifadə ediləcək, ali və orta ixtisas təhsil müəssisələrində dərs 
vəsaiti kimi tətbiq olunacaq. 

Paleontoloji irslərə dünyanın başqa ölkəlində çox böyük diqqət yetirirlər və bununla 

əlaqədar bir sıra beynəlxalq nəşrlər var. Azərbaycanın paleontoloji irsini sistemli şəkildə 

əks etdirən və bu sahədə ilk genişmiqyaslı nəşr olan Azərbaycanın Paleontoloji Atlası 
ölkəmiz və beynəlxalq elmi ictimaiyyət üçün dəyərli məlumat mənbəyidir.  

 
 

2 

Layihənin nəticələrinin əməli (təcrübi) həyata keçirilməsi haqqında məlumat (istehsalatda tətbiq 

(tətbiqin aktını əlavə etməli); tədris və təhsildə (nəşr olunmuş elmi əsərlər və s. – təhsil 

sisteminə tətbiqin aktını əlavə etməli); bağlanmış xarici müqavilələr və ya beynəlxalq layihələr 

(kimlə bağlanıb, müqavilənin və ya layihənin nömrəsi, adı, tarixi və dəyəri); dövlət 

proqramlarında (dövlət orqanının adı, qərarın nömrəsi və tarixi); ixtira üçün alınmış patentlərdə 

(patentin nömrəsi, verilmə tarixi, ixtiranın adı); və digərlərində) 

 

(burada doldurmalı)  

 

 

1. Layihənin nəticələrindən gələcək tədqiqatlarda istifadə perspektivləri 

1 

Nəticələrin istifadəsi perspektivləri (fundamental, tətbiqi və axtarış-innovasiya yönlü elmi- 

tədqiqat layihə və proqramlarında; dövlət proqramlarında; dövlət qurumlarının sahə tədqiqat 

proqramlarında; ixtira və patent üçün verilmiş ərizələrdə; beynəlxalq layihələrdə; və 

digərlərində) 

 

(burada doldurmalı)  
Məlumdur ki, paleontologiya bioloji elmdir, lakin geologiya elmi çərçivəsində bu tədqiqat 

sahəsi üzvi aləm təkamül tarixi mərhələlərini əks etdirir və geoloji tədqiqatlara müəyyən dinamizm 
verir. Müasir paleontoloji tədqiqatlarda bir çox elm sahələrinin məlumat və metodlarından istifadə 
edilir - ümumi biologiya, zoologiya, botanika, mikrobiologiya, ekologiya, fiziologiya, biokimya, 
genetika, molekulyar biologiya, torpaqşünaslıq, geologiya, geokimya, arxeologiya, astronomiya və 
b. Bu elmlər, öz növbəsində təkamülün araşdırılmasında və geoloji keçmişdə baş verən 
hadisələrin bərpa olunmasında paleontoloji məlumatlara əsaslanır. Paleontologiya elmi müasir 
materialın öyrənilməsinə əsaslanan bütün inkişaf modellərinin düzgünlüyünü yoxlaya və, onları 
real geoloji zamana uyğun yerləşdirə bilir. Üzvü aləmin inkişaf sxemi yuxarıda adı çəkilən elm 
sahələrində geniş istifadə perspektivlərinə malikdir.  

SİFARİŞÇİ:  İCRAÇI: 

Azərbaycan Elm Fondu  

 

Şöbə müdiri 

Quliyeva Mülayim Sahib qızı 

 

_______________ 

 (imza)  

“ __” ________ 2025-ci il 

  

 

Layihə rəhbəri 

Bayramova Şəfəq Şəmsəddin qızı 

 

________________ 

 (imza) 

“ __” ________ 2025-ci il 
 


